
  



Starfsemi stjórnar 
 

Á síðasta aðalfundi KKD. Vestra voru eftirtalin kjörin í stjórn. Ingólfur Þorleifsson var kjörinn formaður. 

Ingi Björn Guðnason, og Harpa Guðmundsdóttir sem aðalmenn til tveggja ára. Fyrir voru til eins árs þær 

Birna Lárusdóttir og Helga Salóme Ingimarsdóttir. Til vara voru kjörnir Baldur Smári Einarsson, Jóhann 

Bæring Gunnarsson og Stígur Berg Sophusson.   

Á fyrsta fundi skipti stjórn með sér verkum og var Harpa kjörin gjaldkeri og Ingi Björn ritari. Aðalstjórn 

fundaði eftir þörfum á tímabilinu. Mál voru einnig unnin í gegnum samfélagsmiðla og tölvupósta líkt og 

undanfarin ár. Stjórn skipulagði fjáraflanir og hélt utan um rekstur meistaraflokks karla.  

Nánast allt tímabilið hefur verið litað af sóttvarnaraðgerðum. Þrisvar hefur þurft að gera hlé á allri 

starfsemi deildarinnar með öllum þeim óþægindum sem það hefur í för með sér. Lítið hefur verið hægt 

að fara í okkar helstu fjáraflanir á árinu og hefur pappírssala nánast alveg farið fram á facebook. Það 

hefur gengið ágætlega. Stærsta fjáröflun deildarinnar Körfuboltabúðir Vestra fellur niður annað árið í röð 

vegna Covid 19. Stjórn búðanna ákvað eftir yfirlegu að ekki væri forsvaranlegt að leggja í undirbúning í 

því óvissuástandi sem uppi er. Sú ákvörðun var erfið og hefur mikil áhrif á tekjuöflun bæði aðalstjórnar 

og BUR. 

Helstu fjáraflanir ársins voru  líkt og áður vinna vegna samstarfssamnings Ísafjarðarbæjar við HSV vegna 

17. júní hátíðarhalda og flugeldahreinsun. Klósettpappírsala. Vinna við árshátíð Ísafjarðarbæjar og fleiri 

smærri fjáraflanir.   

Fulltrúi stjórnar mætti á formannafundi á vegum KKÍ á tímabilinu. Þeir voru nokkrir á meðan allt 

íþróttastarf var stopp. Í mars var svo ársþing KKÍ haldið rafrænt og átti Vestri þar 5 fulltrúa. 

 
 

 

Meistaraflokkur karla 2020-21 
Leikmannahópur meistaraflokks taldi að jafnaði 10-12 leikmenn. Liðið æfði eins og áður á Torfnesi og í 

Bolungavík.  

Pétur Már Sigurðsson er þjálfari liðsins og Ingibjörg Elín Magnúsdóttir sá um styrktarþjálfun á tímabilinu.  

Það má með sanni segja að tímabilið hafi verið viðburðaríkt, aðallega vegna sóttvarnaraðgerða. þurft 

hefur að gera hlé á því þrisvar sinnum með æfinga og keppnisbanni. Það er ekki auðvellt fyrir leikmenn 

að þurfa að taka þrjú undirbúningstímabil á einum vetri. En leikmenn hafa staðið sig með sóma í þessum 

aðstæðum.  

Nú þegar þetta er skrifað hefur liðið lokið keppni í 1. deild karla. Liðiðendaði í fjórða sæti og tryggði sér 

heimaleikjarétt, vann 9 leiki og tapaði 7. Framundan er úrslitakeppni 1. deildar karla þar sem  liðið mætir 

Fjölni úr Grafarvogi. 

Bikarkeppni KKÍ var blásin af eftir síðasta keppnisbann og verður hugsanlega leikin í haust.  



Eftirtaldir eru í meistaraflokkshópnum á tímabilinu 2020-21. 

Blessed Parilla Bakvörður 

Friðrik Heiðar Vignisson framherji 

Arnar Smári Bjarnason bakvörður  

Hilmir Hallgrímsson bakvörður á venslasamningi frá Stjörnunni. 

Hugi Hallgrímsson framherji á venslasamningi frá Stjörnunni. 

Þorleifur Hallbjörn Ingólfsson bakvörður 

James Parilla bakvörður 

Arnaldur Grímsson framherji  

Marko Dimitrovic framherji/miðherji 

Ken-Jah Bosley bakvörður 

Gabriel Adersteg framherji 

Nemanja Knezevic  miðherji 

Leikmönnum og þjálfurum eru færðar þakkir fyrir þeirra framlag á árinu. 

 

 

 

Meistaraflokkur Kvenna 2020-2021 
 

Á þessu tímabili var aftur teflt fram meistaraflokki kvenna eftir nokkurra ára hlé.  

Pétur Már Sigurðsson er þjálfari liðsins og Ingibjörg Elín Magnúsdóttir sá um styrktarþjálfun á tímabilinu.  

Liðið er samansett af uppöldum heimastúlkum og einum atvinnumanni frá Ameriku. Einnig fengum við 

þrjár stelpur á vanslasamningi til að styrkja hópinn. Það hefur verið gaman að sjá stelpurnar vaxa jafnt og 

þétt á tímabilinu. Sú reynsla sem þær eru að fá í vetur mun án vafa skila sér á næstu árum. Liðið átti að 

spila þrefalda umferð í 1. deild kvenna. En vegna langs æfinga og keppnisbanns í haust var ein umferð 

tekin af. Þar fór einn sigurleikur af liðinu sem hafði unnið Tindastól á útivelli. Annar sigurleikurinn kom 



svo á heimavelli gegn Hamri-Þór. Liðið hefur leikið 15 leiki, unnið 1 og tapað 15. Liðið hefur á köflum sýnt 

að þrátt fyrir ungan aldur leikmanna á það á fullt erindi í deildarkeppni í meistaraflokki.  

Þá er ljóst að þær fá það erfiða verkefni að leika við deildarmeistara Njarðvíkur í fyrstu umferð 

úrslitakeppni 1. deildar kvenna. 

Leikmannahópurinn er 12-15 leikmenn. Æft var á Torfnesi og í Bolungavík.  

Eftirtaldar eru í leikmannahópi mfl kvenna á tímabilinu. 

Sara Emily Newman bakvörður 

Stefanía Silfá Sigurðardóttir bakvörður 

Gréta Hjaltadóttir bakvörður 

Dagbjört Ósk Jóhannsdóttir bakvörður 

Hera Magnea Kristjánsdóttir miðherji 

Snæfríður Lilly Árnadóttir framherji 

Katla María Magdalena Sæmundsdóttir bakvörður 

Ivana Yordanova bakvörður 

Linda Marín Kristjánsdóttir bakvörður 

Sædís Mjöll Steinþórsdóttir bakvörður 

Sigrún Camilla Halldórsdóttir bakvörður 

Olivia Janelle Crawford bakvörður 

Arna Hrönn Ámundadóttir bakvörður á venslasamningi frá Skallagrím 

Helena Haraldsdóttir miðherji á venslasamningi frá KR 

Heiður Hallgrímsdóttir framherji á venslasamningi frá Haukum 

Leikmönnum og þjálfurum eru færðar þakkir fyrir þeirra framlag á árinu. 

 

 

 



 

Að lokum  
Eins og fram hefur komið hefur þetta ár verið ansi krefjandi á margan hátt. Að halda úti íþróttaliðum í 

þessu covid ástandi er hvorki auðvellt né skemmtilegt verkefni. Ég verð þó að segja að allir sem að þessu 

koma hafa tekið þessu með ótrúlegu jafnaðargeði. Núna þegar sér fyrir endan á þessu þá er ekkert 

annað að gera en að setja þetta í reynslubankann. Framundan eru úrslitakeppnir hjá báðum 

meistaraflokkum og verður gaman að sjá hvernig þar tekst til.  

Það er ljóst að svona starfsemi eins og okkar gengur ekki án sjálfboðaliðans. Undanfarin ár er eins og fólk 

sé í minna mæli að gefa sig að sjálfboðaliðastörfum. Það á því miður líka við um starfið okkar. Það er 

margt sem við þurfum að keppa við í nútíma samfélagi. Ég vill hvetja fólk til að taka þátt í starfi 

deildarinnar, hvetja börnin sín áfram og stuðla að því að þau vaxi og dafni í starfinu. Það er marg sannað 

að launin eru gríðarleg þegar upp er staðið. 

Ég þakka starfsmönnum íþróttahúsanna á Torfnesi og í Bolungavík fyrir gott samstarf á árinu. Það er 

mikilvægt að þeir og deildirnar vinni vel saman til að starfið gangi hnökralaust. 

Ég þakka jafnframt okkar styrktaraðilum fyrir þeirra framlag. Við erum heppin að eiga marga góða og 

öfluga aðila sem koma að því að halda hjólunum gangandi.  

Öllum stuðningsmönnum eru sömuleiðis færðar þakkir fyrir stuðninginn.  

Svo vil ég að lokum þakka öllum þeim sem komið hafa að starfinu á síðasta starfsári og hafa ekki fengið 

þakkir nú þegar fyrir þeirra ómetanlega framlag. 

 

Ingólfur Þorleifsson 

Formaður Kkd. Vestra 

 

 

 

 

 

 

 

 

 

 

 



Yngri flokkar kkd. Vestra 

Stjórn Barna- og unglingaráðs kkd. Vestra (BUR) tók breytingum í lok síðasta starfsárs. Helsta breytingin 

var sú að Birna Lárusdóttir formaður ráðsins yfirgaf BUR og hélt á önnur mið. Það má með sanni segja að 

Birna hafi skilið eftir sig stórt skarð. Birnu eru færðar innilegar þakkir fyrir hennar ómetanlega starf í þágu 

barna- og unglingastarfs kkd. Vestra, og áður KFÍ.  

Stjórn BUR fyrir líðandi tímabil skipuðu Þórir Guðmundsson, formaður, Guðfinna Hreiðarsdóttir, gjaldkeri, 

Pálína Jóhansdóttir, ritari, Heiðrún Tryggvadóttir, Halldór Karl Valsson, Dagný Finnbjörnsdóttir, Kristinn 

Ísak Arnarsson, Arna Ýr Kristinsdóttir, Hörður Snorrason, Lilja Debóra Ólafsdóttir og Ester Sturludóttir. Lilja 

og Ester þurftu að segja sig frá störfum BUR vegna persónulegra ástæðna á miðju tímabili. Lína 

Tryggvadóttir, Magdalena Margrét Sigurðardóttir og Hjördís Ósk Harðardóttir komu inn í BUR á miðju 

tímabili.  

Fyrir liggur að enn meiri breytingar munu verða á stjórn BUR þar sem undirritaður hefur sagt af sér sem 

formaður vegna persónulegra anna.  

Æfingahópar yngri flokka kkd. Vestra 

Tímabilið hófst með bjartsýnina að leiðarljósi. Við vorum með 10 æfingahópa skráða til leiks í byrjun og 

um áramót bættist Krílakarfan við. Mjög mikil aukning hefur verið á æfingum í vetur. Það hefur verið 

stígandi í nær öllum hópunum okkar og þá sérstaklega hjá stúlkunum, sem eru frábær tíðindi. Til gamans 

má geta þess að í byrjun tímabils var haldinn foreldrafundur í 9. – 10. flokki drengja þar sem rætt var hvort 

senda ætti lið til keppni þar sem iðkendur voru mjög fáir. Ákveðið var að senda lið til keppni og í dag eru 

12 drengir í þeim hópi. Samtal hófst einnig við forsvarsmenn íþróttarfélagsins Harðar á Patreksfirði um 

mögulega sameiningu einhverra æfingahópa, en mjög fáir iðkendur eru þó hjá þeim. Það samtal datt þó 

allt uppfyrir vegna Covid-19 og samkomutakmarkana og æfingabanns sem tóku gildi á miðju tímabili.  

Eftirfarandi æfingahópar voru í vetur: 

• Krílakarfan (f. 2015-2016), þjálfari var Dagbjört Jóhannsdóttir og æfðu þau einu sinni í viku. 

• 1.-2. bekkur drengir (f. 2013-2014), þjálfari var Krzyzstof Duda og æfðu þeir tvisvar sinnum í viku.  

• 1.-2. bekkur stúlkur (f. 2013-2014), þjálfari var Krzyzstof Duda og æfðu þær tvisvar sinnum í viku. 

• 3.-4. bekkur stúlkur (f. 2011-2012), þjálfari var Ivana Yordanova og æfðu þær tvisvar sinnum í viku.  

• 3.-4. bekkur drengir (f. 2011-2012), þjálfari var Egill Fjölnisson og æfðu þeir tvisvar sinnum í viku.  



• Minnibolti drengja (f. 2009-2010), þjálfari var Gabriel Adersteg og æfðu þeir þrisvar sinnum í viku. 

Friðrik Heiðar Vignisson kom inn sem aðstoðarþjálfari í þennan hóp.  

• Minnibolti stúlkna (f. 2009-2010), þjálfari var Gunnlaugur Gunnlaugsson og æfðu þær þrisvar 

sinnum í viku. Katla Magdalena Sæmundsdóttir var aðstoðarþjálfari hópsins.  

• 7. flokkur stúlkna (f. 2008), þjálfari var Gunnlaugur Gunnlaugsson og æfðu þær fjórum sinnum í 

viku. Katla Magdalena Sæmundsdóttir var aðstoðarþjálfari hópsins.  

• 7. – 8. flokkur drengja (f. 2007-2008), þjálfari var Nemanja Knezevic og æfðu þeir fjórum sinnum í 

viku.  

• 8. – 10. flokkur stúlkna (f. 2005-2007), þjálfari var Olivia Crawford og æfðu þær fjórum sinnum í 

viku.  

• 9. – 10. flokkur drengja (f. 2005-2006), þjálfari var Gabriel Adersteg og æfðu þeir fjórum sinnum í 

viku.  

Sex hópar fóru til keppni á Íslandsmóti. Fyrirkomulag þess var mjög skrýtið vegna Covid-19 og óvissu í 

margar vikur um hvenær tímabilið gæti hafist aftur eftir æfingabann og hertar samkomutakmarkanir. 

Helgina 19. – 20. september héldum við fjölliðamót í 9. flokki stúlkna í Bolungarvík. Á laugardeginum 

greindust yfir 80 manns með Covid-19 á landinu og þurftum við því skyndilega að vísa öllum áhorfendum 

úr húsinu vegna áhorfendabanns. Það bann var svo við líði allt þar til í lok tímabilsins. Við fengum úthlutað 

fjölliðamóti í flokki minnibolta stúlkna. 32 lið voru skráð til keppni og átti mótið að fara fram í lok 

september. Mótið var blásið af fimmtudaginn 24. september vegna mikilla Covid-19 samfélagssmita. Við 

höfðum lagt gríðarlega vinnu í skipulag mótsins og mótað skipulag til að mótið gæti farið fram þrátt fyrir 

miklar kvaðir frá KKÍ vegna Covid-19. Við vorum sammála þeirri niðurstöðu að skynsamlegast var að blása 

mótið af.  

Við héldum einnig fjölliðamót í 7. - 8. flokki drengja og var það spilað á Torfnesi á Ísafirði.  Við höfðum 

fengið fleiri mótum úthlutað í öðrum flokkum en vegna mjög sérstaks tíma sem við lifum á var þeim aflýst 

vegna æfinga- og keppnisbanns sem sett var á.  

Ekkert mót var haldið fyrir iðkendur í fyrstu fjórum bekkjum grunnskólans. Stærsta móti þessa aldurshóps, 

Nettó-mótinu, var blásið af vegna Covid-19 ásamt öllu öðru sem hafði verið planað.  

Miklar takmarkanir voru á löngu tímabili í vetur. M.a. var óheimilt að blanda æfingahópum saman og gerði 

það að verkum að ekki var hægt að halda innanfélagsmót. Það horfir til betri tíma og mun það fyrsta vera 

haldið 17. maí n.k.  



Eins og má sjá á því sem hefur þegar komið fram er augljóst að Covid-19, með öllum meðfylgjandi 

leiðindum, hefur haft gríðarleg áhrif á keppni og æfingar. Í raun er það magnað að allir hópar hjá okkur 

hafi stækkað, fyrir utan yngstu tvo hópana í grunnskóla, en þeir hafa staðið í stað.  

 

Íþróttaskóli HSV 

Aðkoma kkd. Vestra að íþróttaskóla HSV var nánast engin á síðasta starfsári. Okkur reyndist mjög erfitt að 

fá þjálfara til að þjálfa æfingar í skólanum. Okkar skoðun hefur verið sú að grunnhugmyndafræði skólans 

sé mjög jákvæð og góð. Við sendum yfirlýsingu til stjórnar HSV og framkvæmdastjóra þess efnis að við 

ákváðum að slíta samtarfi við íþróttaskóla HSV. Ástæðan var sú að okkur hefur þótt mikið vanta upp á 

gæði skólans og starfsemi hans. Ekkert hefur verið unnið eftir stefnu eða markmiðum, þó að 

meginmarkmið skólans sé að allir fái að kynnast öllum íþróttum. Við kölluðum eftir endurskoðun á 

starfsemi skólans og vonum að tillaga sem liggur fyrir ársþingi HSV um skipan starfshóps til að fjalla um 

framtíð skólans, verði samþykkt. Það er öllum til hagsbóta að gera skólann markvissan þannig að hann 

virki. Einnig þarf að meta hvort þessi hugmyndafræði sé raunverulega að virka. Það er okkar mat að með 

því fyrirkomulagi sem er í dag sé hann ekki að virka. Þó vil ég taka fram að ég hef heyrt að mikil breyting 

hafi orðið á skólanum á þessu ári, til hins betra. Meira agastjórnun og verið að vinna eftir áætlun. Við 

munum koma aftur inn í samstarfið ef við teljum að starfsemi skólans skili tilætluðum árangri.  

 

Æfingaaðstaða  

Yngri flokkar kkd. Vestra hafa æft í þremur íþróttahúsum. Torfnesi á Ísafirði, Austurvegi á Ísafirði og í 

Bolungarvík. Vilji var til að hefja einhverjar æfingar á Þingeyri en vegna Covid-19 duttu öll þannig plön upp 

fyrir. Vilji er til að endurskoða það fyrir næsta tímabil. Einnig er hægt að stunda æfingar á Suðureyri og 

Flateyri og sjáum við fyrir okkur að gera það að einhverju leiti á næstu árum. Mikil endurnýjun hefur átt 

sér stað í íþróttahúsinu á Þingeyri og sjáum við fyrir okkur að geta haldið mót í því húsi.  

Aðstaða til körfuboltaiðkunar utandyra er til skammar, annars staðar en í Bolungarvík. Mjög brýnt er að 

við leggjum áherslu á að nýr körfuboltavöllur verði gerður á Ísafirði, en völlurinn við Torfnes er úr sér 

genginn og vart nothæfur. Einnig er hann fyrir fótboltavellinum þar sem nýjar reglur kveða á um að loka 

þurfi svæði í kringum völlinn og þarf því alltaf að loka körfuboltavellinum á meðan fótboltaleikir eru. Einnig 

er mjög mikilvægt að bæta aðstöðu til körfuboltaiðkunar utandyra í minni byggðarkjörnum svæðisins. Það 



hefur sýnt sig á tímum Covid-19 hversu mikilvægt er að hafa góða aðstöðu utandyra til iðkunar á 

körfubolta.  

Covid-19 

Eðlilega hafði Covid-19 mjög mikil áhrif á starfsemi kkd. Vestra eins og áður hefur komið fram. Sökum þess 

hefur innanfélagsmót ekki enn verið haldið. Flestir hópar hafa fengið mun minna af leikjum/keppnum á 

Íslandsmótum og bikarkeppnum en gert var ráð fyrir í upphafi tímabils. Það er mín von að staðan muni 

breytast fyrir næsta ár og að við getum starfað óáreitt. Það er óyggjandi staðreynd að þetta ástand hefur 

haft gríðarlega mikil áhrif á iðkendur okkar. Mjög mikilvægt er að iðkendur fái fljótlega aftur að kynnast 

óáreittu starfi og keppni.  

 

Fjáraflanir og styrkir 

BUR hefur undanfarin ár mannað sjoppu á heimaleikjum meistaraflokks. S.l. tímabil var sérstakt og var 

áhorfendabann í gildi nánast allt tímabilið þegar mátti keppa. Þegar áhorfendabannið var tekið af þá hefur 

veitingasala verið óheimil svo engar tekjur hafa komið inn til BUR úr þessari fjáröflun.  

Farið var í sölu á grænmeti. Sú sala lukkaðist vel og fengu þeir iðkendur sem tóku þátt pening í ferðasjóð 

sinn. Einnig voru seld egg sem gaf mjög góða raun. Sama fyrirkomulag var með þá fjáröflun. Aðrar 

fjáraflanir sem runnu í ferðsjóð komust ekki í framkvæmd, þá aðallega vegna Covid-19. Ferðasjóður ÍSÍ 

kom einnig með framlag í ferðasjóð iðkendanna. BUR niðurgreiddi hverja ferð um 5.000 kr fyrir hvern 

iðkanda. Það framlag lækkaði úr 6.000 kr frá árinu áður, vegna bágrar fjárhagsstöðu.  

Körfuboltabúðir Vestra voru ekki á dagskrá á síðasta ári líkt og stóð til. Vegna samkomutakmarkana og 

ástandsins í þjóðfélaginu var þeim fyrst frestað frá júní fram í ágúst en í lok júlí voru þær blásnar af vegna 

hertra samkomutakmarkana. Körfuboltabúðirnar hafa verið langstærsta fjáröflun deildarinnar s.l. ár og 

var því stórt skarð höggvið í rekstur deildarinnar.  

Stjórn BUR gerði ýmislegt til að auka tekjur sínar og reyna þannig að koma í veg fyrir að hækka þyrfti 

æfingagjöld. Við seldum andlitsgrímur frá HENSON sem voru merktar Vestra. Það gerðum við í samstarfi 

við aðalstjórn kkd. Vestra. Salan gekk mjög vel og seldust yfir 600 grímur. Við seldum einnig náttföt, 

kósýbuxur og hettupeysur frá Henson sem voru merktar Vestra. Hettupeysurnar voru einnig merktar 

körfubolti til aðgreiningar frá öðrum deildum Vestra. Við seldum einnig kaffi og rafhlöður sem rann beint 

inn í rekstur BUR.  



Við höfum reglulega sótt víða um styrki. Íþróttasjóður og styrktarsjóður UMFÍ eru sjóðir sem við höfum 

reglulega fengið úthlutað úr. Við fengum styrk frá 3x Technology til búnaðarkaupa. Einnig fengum við styrk 

frá Orkubúi Vestfjarða til búnaðarkaupa. Við fengum styrki úr ýmsum öðrum áttum. Við erum gríðarlega 

þakklát fyrir þann stuðning sem við höfum fundið fyrir.  

Að lokum 

Þá er erfiðu rekstrartímabili að ljúka. Þrátt fyrir ástandið og allar þær takmarkanir sem voru tel ég að við 

höfum unnið vel úr stöðunni sem kom oft upp. Við fundum lausnir við vandamálunum og kunnum 

þjálfurum okkar bestu þakkir fyrir þeirra framlag til að láta þetta allt ganga upp, sem var ekki einfalt. Það 

er vert að taka það fram að öll sú vinna var undir styrkri leiðsögn Dagnýjar Finnbjörnsdóttur, starfsmanns 

BUR, sem leysti vel úr þeim aðstæðum sem upp komu.  

Það er ástæða til að horfa björtum augum fram á veginn. Þrátt fyrir að búið sé að taka ákvörðun um að 

körfuboltabúðir Vestra verði ekki haldnar þetta árið er mín trú að ástandið í samfélaginu sé að færast í 

betra horf og muni næsta leiktímabil vera fullt af keppni og gleði.  

Fyrir hönd barna- og unglingaráðs vill ég þakka öllum iðkendum, þjálfurum, foreldrum og styrktaraðilum 

innilega fyrir samstarfið á því tímabili sem er að líða og vona ég að við getum haldið áfram með frábært 

starf á næsta tímabili.  

 

Ísafjörður, 6.5.2021 

Þórir Guðmundsson,  

formaður barna- og unglingaráðs kkd. Vestra 

 


